STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedyat: 27 jen 2012

GOUVENE CUOMO LANSE SEZON MACHE KILTIVATE YO, EPI LI ANKOURAJE NOUYOKE YO POU
PRAN AVANTAJ PWOJE FRESHCONNECT TOUPATOU NAN ETA A

Nouvo Sitwéb Pou Nouyokeé yo Jwenn yon Mache FreshConnect ak Aprann Plis Bagay sou Resous yo
pou Jwenn Pwodui Agrikol ki Fre ak Bon pou Sante

Jodi a, Gouvené Andrew M. Cuomo te lanse sezon mache kiltivaté Eta New York yo ofisyélman, epi li te
ankouraje Nouyoke yo pou pran avantaj nan anpil pwojeé ak mache ki jwenn sipd nan Pwogram
FreshConnect toupatou nan eta a. Pou ede Nouyoke yo jwenn yon mache FreshConnect, Gouveneé a te
anonse lansman http://freshconnect.ny.gov, yon nouvo sitwéb k ap pémeét Nouyoke yo aprann plis

bagay sou pwoje FreshConnect ki nan zon yo.

Pwogram FreshConnect gen ladan mache kiltivate yo, mache jén moun yo, pwogram Agrikilti ki Bay Sipo
pou Kominote a (CSA), ak sistem distribisyon manje, tout bagay sa yo deziyen pou bay plis fason pou
jwenn pwodui agrikol New York nan zon kote moun yo pa touche ase revni oswa ki pa resevwa ase sevis,
epitou pou asire Nouyoke kin nan kominote toupatou nan eta a kapab achte pwodui ki bon pou sante ki
soti nan bitasyon agrikol New York yo.

Gouvene Cuomo di konsa, “Tan cho a te pote anpil pwodui agrikol fre, sa ki pemet kiltivaté yo ofri manje
ki bon pou sante pou Nouyoke ki toupatou nan eta a. Mwen pran plezi pou lanse sezon mache kiltivate
2012 la, epi mwen ankouraje tout Nouyoke yo pou achte manje lokal ak pou sipote bitasyon agrikol New
York yo. Ane sa a, nou deja double kantite pwoje ki jwenn sipd nan pwogram FreshConnect, epi kounye
a plis Nouyoke pase kantite ki te gen anvan kapab jwenn yon mache lokal, pou ede sipote kiltivate eta
nou an pandan y ap mete sou tab manje fre ki bon pou sante yo.”

Manm Komisyon Agrikilti Eta New York, Darrel J. Aubertine, di konsa, “Pifo mache kiltivaté yo louvri
kounye a pou sezon an, kantite manm CSA yo ap ogmante, pwogram don yo kbmanse, epi moun ki pa ta
gen yon mwayen pou jwi gwo don agrikol la ap jwenn li pi fasil pou feé sa — gras ak pwogram
FreshConnect Gouvéne a. Nou kontan pou bay asistans — alafwa finansye ak teknik - epi n ap tann yon
sezon don.”

Gouvene Cuomo te bay sibvansyon pou sezon prentan sa a pou sipote solisyon kreyatif ak lokal
toupatou nan eta a pou amelyore fason pou kominote ki pa touche ase revni oswa ki pa resevwa ase
sevis jwenn manje fre yo pwodui nan zon nan. Kbm yon rezilta, 34 pwojé nan plis pase 50 kote nan eta a
ap bay pi bon fason pou jwenn pwodui agrikol New York. Plizyé kalite pwogram ki jwenn sipo -- tankou
aksyon agrikol CSA, plis posiblite pou itilize avantaj Pwogram Koupon pou Manje (Food Stamp)/Asistans
Nitrisyon Siplemante (SNAP) nan mache kiltivateé yo, sévis transpo gratis pou ale nan mache yo, ak nouvo
pwogram don manje lokal -- tout sa fé pwodui agrikol New York yo pi fasil pou jwenn pou tout Nouyoke
yo. Pou jwenn plis enfomasyon sou pwoje FreshConnect, epi pou jwenn yon kote ki toupre ou, ale sou
Enténeét nan sitweb http://freshconnect.ny.gov.

Men kek egzanp pwoje y ap egzekite kounye a nan Eta a:

Mache Downtown Jamestown Farmers, 119 - 121 West Third Street Jamestown, NY 14701

Se Downtown Jamestown Development Corporation ki opere Mache Downtown Jamestown Farmers.
Mache a ap fonksyone nan West Third Street nan Jamestown chak vandredi, ant 10:00 a.m. ak 3:00 p.m.
jouk nan fen mwa oktob. Avek sipo pwogram FreshConnect, mache a ap fé pwomosyon pou mache a
nan tét ansanm avek sistém otobis piblik zon nan, tankou pri tike ki gen rabé ak reklam pou mache nan
otobis yo ak nan kote otobis yo kanpe.

Rochester Roots Community Supported Agriculture, Pwojé (CSA), 190 Reynolds Street Rochester, NY
14608

Gras ak sipo pwogram FreshConnect, Rochester Roots, Inc. ap bay 60 aksyon CSA pou moun ki pa touche
ase revni nan Clara Barton School, youn nan distri lekol ki pi pov nan Eta a. Chak semeén, moun ap vin
cheche aksyon $21 chak vandredi apati 13 jiye, epi kliyan yo ap kapab itilize avantaj Koupon pou
Manje/SNAP pou achte aksyon chak semeén.

Mache Village of Newark Valley Farmers, 9 Park Street Newark Valley, NY 13811

Mache Newark Valley Farmers yo fek kreye a ap louvri chak dimanch ant 10:00 a.m. ak 2:00 p.m. jiska 28
oktob. Vilaj Newark Valley ap travay avek Northern Tioga Neighbors Network pou ofri sévis transpo ak
ed pou moun andikape, moun ki oblije rete lakay, ak granmoun aje ki vle vin achte nan nouvo mache
kiltivate yo.

Schenectady Greenmarket nan Bellevue, 2176 Broadway Schenectady, NY 12301

Schenectady Greenmarket ki nan Bellevue ap fonksyone ant 3:00 ak 6:00 p.m. jou jedi, epi | ap
eksplwate kokennchenn sikse Sunday Greenmarket lé li ogmante avantaj yon mache kiltivaté premye
klas nan katye Bellevue, ki pa gen yon boutik nan moman an. Mache kiltivate Bellevue yo ap ofri manje
fre tré nesesée ki bon pou sante.

Ulster County Cornell Cooperative Extension Fresh Healthy Produce nan boutik Kwen yo, Kingston, NY,
plizyé kote

Nan sistem distribisyon pwodui agrikol inik sa a, Kingston Farmers Market ap achte pwodui fre nan men
kiltivate zon nan, epi | ap fe livrezon pwodui a ba kat (4) boutik kwen anba-lavil la pandan 26 semen.

Livrezon pwodui agrikol yo ap fet ansanm avek demonstrasyon fason pou kwit manje, resét pou kwit
manje ak edikasyon sou nitrisyon pou konsomateé ki pa touche ase revni yo.

GrowNYC Roberto Clemente Plaza ak Cypress Hills Youthmarkets. Roberto Clemente Plaza nan 3rd
Avenue, Bronx, NY 10458; ak Fulton Street ant Richmond Street ak Logan Street (Cypress Hills) New
York, NY 10007

GrowNYC ap opere estann agrikol ki gen jen moun alatét yo pou sezon lete sa a, pou bay jen nan zon
nan fomasyon ak eksperyans pou jwenn djob, epi pou bay nouvo kote pou jwenn pwodui agrikol New
York. Nouvo Roberto Clemente Plaza Youthmarket ap louvri jouk mekredi pou sezon lete sa a apati 11
jiye nan plaza pyeton Roberto Clemente nan South Bronx, pou bay sitwayen katye sa a ki pa resevwa ase
sevis yon nouvo kote pou achte bon kalite pwodui agrikol ki bon pou sante. Cypress Hills Youthmarket
ap retounen apre yon premye sezon ane pase, pou fonksyone jou vandredi apati 13 jiyé nan katye
Cypress Hills Central Brooklyn.

EcoStation:NY. Bushwick Farmers' Markets & Community Outreach; Bushwick (Brooklyn), NY, plizye
kote

Devlopman sou sikseé Mache Bushwick Farmers, EcoStation: New York ap opere senk (5) mache kiltivate -
yon melanj mache tradisyonél ak espas satelit — nan Bushwick, youn nan katye ki pi pov nan Vil New
York, pou fé pwodui agrikol yo fasil pou jwenn pou kominote a jou mekredi, jedi ak samdi. Pami nouvo
efo pou bay asistans pou kominote a te posib gras ak pwogram FreshConnect, genyen vizit nan WIC, sant
pou granmoun aje ak sant kominote yo, ak sesyon enfomasyon ki konsantre sou manje ak nitrisyon, pou
asire konsomate ki pa touche ase revni yo gen ase akse nan mache sa yo, epitou pou angaje konsomate
yo pou ogmante lavant lan.

125" Street FreshConnect Farmers' Market, W. 125 Street at Adam Clayton Powell Jr. Building New
York, NY 10027

Mache Harlem santral sa a te louvri nan dat 12 jen, epi | ap fonksyone chak madi jiska 27 novanm ant
10:00 a.m. ak 7:00 p.m., kit gen lapli oswa soley. Ane sa a, mache a ap ogmante kantite kiltivaté ak
vande lokal New York k ap vann manje yo grandi ak trete nan zon nan, epitou k ap ofri plizye kalite
aktivite gratis nan kominote a.

Pou jwenn yon lis konplé pwojé ki jwenn sipo FreshConnect, tankou dat fonksyonman, kote, ak kontak
pou plis enfomasyon, ale sou Enténét nan sitwéb http://freshconnect.ny.gov/programs.

Pou ede mache kiltivate FreshConnect ki toupatou nan eta a, Eta a ap bay Chék FreshConnect, yon
ankourajman nan nitrisyon pou moun ki nan Koupon pou Manje/SNAP itilize avantaj yo nan mache
FreshConnect yo. Chék yo se koupon $2 yo bay pou chak $5 avantaj Koupon pou Manje/SNAP moun yo
itilize nan mache a pou achte manje ki kalifye nan Koupon pou Manje/SNAP tankou fwi ak legim fre,
pwodui abaz let ak vyann. Chék FreshConnect yo ap disponib nan komansman mwa jiye nan mache
kiltivate FreshConnect yo toupatou nan Eta a.

Mwa jen se kbomansman sezon mache kiltivaté yo nan Eta New York. Danre tankou legim vét, aspéj, frez,
pwa vet, lay, bwokoli, ak plis disponib anjeneral nan mache kiltivate zon nan. New York gen plis pase 560
mache kiltivate, yon kantite ki plis pase double nan dénye dizan yo. Mache kiltivaté yo nan avantaj
sitwayen vil yo, sitwayen banlye yo ak sitwayen riral yo l& yo bay sitwayen yo plis aksé ki pi fasil pou
jwenn manje fre, epitou mache yo ede kiltivate new York yo ogmante pwofi yo lé yo pemet kiltivate yo
vann direkteman ba konsomate a.

Done yo montre gen préske 1.5 milyon Nouyoke k ap viv nan zon ki gen akse limite nan sipe-maket.
Ogmantasyon fason pou jwenn manje fre nan kominote ki pa jwenn ase sévis yo te pwouve gen
amelyorasyon nan nitrisyon, epitou sa diminye depans ki asosye avek obezite ak maladi ki asosye avek
rejim alimante, pandan | ap sipote kominote a ak devlopman ekonomik. Mache kiltivate yo, estann
agrikol jén yo, espas debakman CSA ki nan zon ki pa resevwa ase sevis yo ede reyalize objektif sa a, epi
pou ede anpil mache aksepte Koupon pou Manje ak ofri prim finansye pou nitrisyon, tankou Pwogram
Nitrisyon Mache Kiltivate yo.

John Evers, Direkté Egzekitif Food Bank Association of New York State, di konsa, “Le FreshConnect travay
avek agrikilti lokal la nan fason ki tounef ak dinamik, FreshConnect ap ankouraje moun yo manje yon
fason ki pi bon pou sante yo, epitou | ap pemet yo jwenn pwodui ki fre. Souvan moun ki nan pi gwo risk
gen akse limite nan bon kalite pwodui New York yo. Apwoch tounef Gouvéne Cuomo ap pémet pi plis
itilizasyon koupon pou manje nan mache kiltivate yo, don fwi ak legim kiltivaté yo ba bank manje yo, ak
yon pi gwo distribisyon bon kalite pwodui yo grandi nan Eta New York. Nou bat bravo pou objektif
Gouvene Cuomo toujou genyen pou moun Eta New York ki nan plis nesesite nan domen nitrisyon.”

Dean Norton, Prezidan Biwo Agrikol New York, di konsa “Kiltivate yo nan biznis agrikilti paske nou
renmen pwodiksyon manje zon nan pou moun zon nan. Efo Gouvene Cuomo pou asire tout Nouyoke ki
nan zon ki gen akse limite nan manje — swa andey0 oswa lavil — kapab jwenn plis posiblite pou konsome
pwodui fre, legim fre, ak pwodui abaz let ki grandi nan zon nan enpotan pou sante jeneral ak nitrisyon
anpil Nouyoke yo. Biwo Agrikol New York akeyi ak sipote objektif Gouveéne Cuomo toujou genyen pou
pwoblém aksé nan manje, epi li apresye patenarya avek kiltivaté fanmi nou yo.”

Diane Eggert, Direkté Egzekitif Farmers Market Federation of New York, di konsa, “Sezon mache kiltivate
yo rive sou nou, epi nou kontan poutét Gouvéné Cuomo bay sip0 li yon fwa anko pou ede nou jwenn
menm yon pi gwo piblik gras ak Pwogram FreshConnect li. Nou gen plizye kalite fwi ak legim fre ki pare
epi k ap tann nan plis pase 560 mache kiltivate toupatou nan Eta a, epitou nou apresye asistans li nan fe
kek kote sa yo pi fasil pou jwenn pou moun ki nan nesesite yo.”

